
zumbi tu sekingan

mipil ita tu sanu na masang ay lazat, “ ta sudaddan yau nipuniR tu
belawan ay leppaw, mipil ita tu masang ay lazat semani, ta suddadan mai tu
mesukaw ay nizu nengi ay lazat ”’, wanayka ta sudadan ku, wanma mai tu
nianiana Rayngu gatugaz ay leppaw.

tubantuRabi ti, mai ti tu sunsuni na lazat, gitun, ngid ti ku gagenut, mai
iIku tumgez meliayam tu ganinanan ay sumking pasi gazukat, mai nengi
anem ku, uumanan ku sinanam tu naqunian ta gawka mai gakalingn, yau pa
ta uRuan mai pa makalingun, temuzus tu tangi gawgawman azu suppaR ti
azu melisaw, azu yau patudan ta kinilan ku temud tu naqunian
ta seRay naqunian ta panutuz kenasianeman.

pisapat ti nisikawman ku mai ti tu sasanu, uu maken mai ku mesanem,
ussa patagsian ay lazat aiku? muwaza nisudadan ku tu nitudan na patudan,
padames niz pasazi anem ku uumanan ku sinanam, sasabidang ay sasudadan
sudad, temuzus tu tangi gawgawman meRayngu, kingngan ku ti ta kinilan,
ta kinilan ku yau nengi ay sudad temud tu naqunian ta sabidang meqasiR,
niz ti mai tu nianiana ay mai tu mengid ay tepuluk. zumbi tu sasekingan

gawgawman mengasan mai temuRang genasuppaRan ku, wanma tangi

gawka suppaRan ku deddan, duki ganinanan seRay mai melana timaisuan
dadadas ay anem.

metenes ti iku sabibidang meliliyan pilay ti anem ku, mai ti iku tu anem
tu padamesan temagsi, gapilayan ti ku ngid ti iku gaynep, ngid ti gizem
mata ku Rayngu ti seRatan, “ muRenges ” zin na anem ku, simmeng tu
gawRatan sasagayan zin ku meqgayla timaikuan, ngid ti seking gawka temita
tu suddad, mengasan ti, makalingung ti nitudan na patudan, malisimpu ti
muwaza ti saliyaman, azu pitemawaRan ku meliliyam sasabidang, yau
meRayngu ay galamaz pasanu tu patudan, galamaz ti suppaR, aiku Rayngu
kasianem ay, mai ngid sazemaken tu genalisaw ku seRay sigagatani temud
patudan gawka iku mesuppaR, Raya anem ku muRenges zin ku.

tangi, suppaRan ku ti tu melisaw iku, mengasan ti, pasuwasang anem
ku, deddan seRay duki gawgawman pasa ngayaw semacay mai tumaqez
melana mezuzus, kasianem iku tangi wantima padamesan ku tu sekingan,
mai tiRitiR nisinanaman, mai pa makalingun niliyaman, situgaw iku semanu

tu tama tina na deddan, pasimunang iku paluppun tu sekinan zau!

